Հավելված N 8
ՀԱՇՎԵՏՎՈՒԹՅՈՒՆ
«Երեխայի իրավունքների պաշտպանության 2014  թվականի տարեկան 

ծրագրին և միջոցառումների ցանկին հավանություն տալու մասին» 
ՀՀ կառավարության 2013 թ.  սեպտեմբերի  28-ի N  39

արձանագրային որոշման  իրականացման  վերաբերյալ
Ոլորտում իրականացվող քաղաքականության նպատակը Հայաստանի Հանրապետությունում ընտանիքի, կանանց և երեխաների սոցիալական պաշտպանությունն է` կյանքի դժվարին իրավիճակում  հայտնված երեխաների կյանքի որակի բարելավումը և սոցիալական պաշտպանության երաշխիքների ապահովումը, նրանց մատուցվող այլընտրանքային  ծառայությունների ցանցի զարգացումը, երեխաների խնամքի և պաշտպանության հաստատություններում մատուցվող ծառայությունների որակի բարելավումը, ինչպես նաև  կանանց և տղամարդկանց հավասար հնարավորությունների և հավասար իրավունքների ապահովման հիմնախնդիրների և մարդկանց առուվաճառքի (թրաֆիքինգ) հիմնահարցերի ուuումնաuիրությունը, դրանց լուծմանն ուղղված պետական ծրագրերի մշակումը:


2014 թվականի գերակա խնդրի միջոցառումներից էր երեխայի հանդեպ բռնության երևույթի դեմ պայքարի հայեցակարգի մշակումը: Հայաստանի Հանրապետության կառավարության կողմից 2014 թվականի դեկտեմբերի 4-ին ընդունվել է «Երեխայի հանդեպ բռնության երևույթի դեմ պայքարի հայեցակարգին և դրանից բխող միջոցառումների ցանկին հավանություն տալու մասին» ՀՀ կառավարության N  51 արձանագրային որոշումը / 

«Երեխաների շուրջօրյա խնամքի ծառայություններ» միջոցառման շրջանակում  նախարարության համակարգում գործող վեց մանկատանն իրականացվել է առանց ծնողական խնամքի մնացած շուրջ 720 երեխայի խնամքը,  այդ թվում 510 երեխայի խնամքը` երեք մասնագիտացված մանկատանը: Թեև ընդհանուր տիպի  մանկատներում շարունակվում է նվազել խնամվող երեխաների թիվը, այդուհանդերձ  սոցիալտնտեսական ծանր պայմաններով պայմանավորված` ավելացել է առողջական խնդիրներ ունեցող երեխաների թիվը մասնագիտացված մանկատներում:

            Երեխաների կենսաբանական ընտանիք վերադարձնելու նպատակով 2006 թվականից իրականացվում է հաստատություններից երեխաներին ընտանիքներ վերադարձնելու (բեռնաթափում և կանխարգելում) միջոցառումը` ՀՀ Լոռու մարզում և 2014 թվականից` ՀՀ Շիրակի մարզում:  «Հայաստանի Հանրապետության երեխաների շուրջօրյա խնամք և պաշտպանություն իրականացնող հաստատություններում խնամվող երեխաներին ընտանիքներ վերադարձնելու  ծառայություններ  /բեռնաթափում/» միջոցառման շրջանակում կենսաբանական ընտանիք է վերադարձել  և կանխարգելվել է 100 երեխայի մուտքը հաստատություններ / կանխարգելում` 50, բեռնաթափում` 50/:


 «Կենսաբանական ընտանիքներ տեղափոխված երեխաների ընտանիքներին դրամական օժանդակության փաթեթի տրամադրում» Միջոցառման շրջանակում 100 երեխայի ընտանիքներին տրամադրվել է դրամական օժանդակության փաթեթ` սնունդի զամբյուղ, գրենական պիտույքներ և դասագրքեր, էներգետիկ ծառայությունների փոխհատուցում: Միջոցառումն իրականացվում է «Առավոտ» հասարակական կազմակերպության կողմից`  նախարարության հետ կնքված պայմանագրի համաձայն:


«Հայաստանի Հանրապետության մանկատների  շրջանավարտներին   աջակցություն և խորհրդատվություն» միջոցառումը  2014 թվականից իրականացվում է «Վանաձորի մանկատուն» ՊՈԱԿ-ի և «Գավառի մանկատուն»  ՊՈԱԿ-ի  18-23 տարեկան   շրջանավարտների համար:   Իրականացվել են մասնագիտական կողմնորոշման աշխատանքներ, ուսուցում, վերապատրաստում, բժշկական  և իրավաբանական օգնության տրամադրման աջակղցություն:


 «Հայաստանի Հանրապետության մանկատների շրջանավարտներին միանվագ դրամական օգնության տրամադրում» միջոցառման շրջանակում  նախարարության համակարգի մանկատների 18 շրջանավարտի տրամադրվել է միանվագ դրամական օգնություն:


«Ռիսկի գոտում հայտնված երեխաներին սոցիալական հոգածության ծառայություններ» միջոցառման շրջանակում նախարարության համակարգի  երեխաների սոցիալական հոգածության  երեք  կենտրոնը ծառայություններ է տրամադրել  ռիսկի ենթակա 6-18 տարեկան 267 երեխայի /պլանային թիվը` 300/ և նրանց ընտանիքներին: 


 «Անօթևան երեխաների համար  ժամանակավոր օթևանի տրամադրման ծառայություններ»  միջոցառման շրջանակում   «Երևանի  «Զատիկ» երեխաների   աջակցության կենտրոն» ՊՈԱԿ-ի կողմից կյանքի դժվարին իրավիճակում հայտնված  3-18 տարեկան 11 երեխայի տրամադրվել է մինչև 6 ամիս ժամկետով շուրջօրյա խնամք:

        «Երեխաների գիշերօթիկ խնամքի և պաշտպանության ծառայություններ» միջոցառման   շրջանակում  համակարգում գործող  երեխաների խնամքի և պաշտպանության 8 գիշերօթիկ հաստատությունում  խնամվել է սոցիալապես անապահով, ընտանիքների անապահովության գնահատման համակարգում հաշվառված ընտանիքների դպրոցահասակ շուրջ 683 երեխա, որոնց խնամքը տարանջատվում է կրթությունից:  


  «Երեխաների խնամքի ցերեկային կենտրոնների կողմից դժվար իրավիճակներում գտնվող երեխաների սոցիալական հոգածության ծառայություններ» միջոցառման շրջանակում  «Հույսի կամուրջ» հասարակական կազմակերպության երեխաների 4 ցերեկային կենտրոնի /Դիլիջան, Իջևան, Նոյեմբերյան, Բերդ/ կողմից ծառայություններ են մատուցվել նշված  համայնքների հատուկ կարիքներով,  հաշմանդամ, սոցիալհոգեբանական  և այլ խնդիրներ ունեցող երեխաների:  Կենտրոնների ծառայություններից  օգտվել է առնվազն  250 երեխա:

    «Հույսի կամուրջ» հասարակական կազմակերպությունը 2008 թվականից իր գործունեությունն իրականացնում է  ՀՀ աշխատանքի և սոցիալական հարցերի նախարարության համաֆինանսավորմամբ: Նշված կենտրոնների 84 աշխատակցի աշխատավարձ է տրամադրվում  ՀՀ պետական բյուջեից:

        «Թրաֆիքինգի զոհերին սոցիալհոգեբանական վերականգնողական օժանդակության տրամադրման նպատակով պետական աջակցություն» միջոցառումն ուղղված է հանրապետությունում մարդկանց շահագործման երևույթի կանխարգելմանն ուղղված քաղաքականության շարունակականության ապահովմանը, որի շրջանակում նախարարության և «ԱՄՔՈՐ» հասարակական կազմակերպության հետ կնքված պայմանագրի համաձայն յուրաքանչյուր տարի  թրաֆիքինգի զոհերին (32 անձի) տրամադրվում են սոցիալհոգեբանական վերականգնողական ծառայություններ: Կենտրոնն իր գործունեությունն իրականացնում է  ՀՀ աշխատանքի և սոցիալական հարցերի նախարարության համաֆինանսավորմամբ`  կենտրոնի աշխատակիցների աշխատավարձերի և տարածքի վարձակալության մասով:

 «Հայաստանի Հանրապետության մանկատներում խնամվող դպրոցահասակ երեխաներին դրամական աջակցության տրամադրում» միջոցառման շրջանակում նախարարության համակարգի մանկատներում խնամվող 7-18 տարեկան դպրոցահասակ 169 երեխայի տրամադրվել  է մանր ծախսերի համար նախատեսված գումար /գրպանի գումար/: 

         «Հայաստանի Հանրապետությունում խնամատար  ընտանիքի ինստիտուտի ներդրման ծառայություններ» միջոցառման շրջանակում առանց ծնողական խնամքի մնացած 17 երեխա խնամվել է խնամատար ընտանիքներում:

